
Kei roto i te whakarāpopoto nei ngā kōrero a ngā taiohi o Ōtaki i kōrero mai rā 
ki Te Kaunihera ā-Rohe o Kāpiti i roto i te kaupapa ‘Gathering Youth Voices’. 
Mā ngā kitenga nei e āwhina te tāraitanga o te ‘Council’s Youth Approach 
2026’, e pai ake ai te tautoko o ngā taiohi kei waenga i te 12-24 te pakeke.

13%
o ngā taiohi  
o te rohe i 
whai wāhi

Pūtake

 
He nui rawa te whai wāhi mai o ngā taiohi o te rohe  
ki te uiui, waihoki he 13% o te hunga 12-24 te pakeke nō  
Ōtaki i urupare mai.

He 25% o ngā taiohi o te rohe nei i whakakī i te uiui nei,  
he Māori.



“Kāore au i te mōhio ki Kāpiti katoa, 
engari, ka mau te wehi o te hapori o 
Ōtaki, he mahi toi puta noa i te tiriti 
matua me te taone, ā, he tino pai 

ngā tāngata e kōrero nei  i Te Reo i 
ngā tiriti”

Ngā taiohi o Ōtaki:  
kitenga matua
I kōrero mai ngā taiohi o Ōtaki i ngā painga 
o tō rātou hapori, tae noa ki te ahurea, 
whānau, mahi auaha, ngā whaitua, me tō 
rātou hononga ki te hapori. I tautohu hoki 
rātou i ngā wero mō te hāereere haere, 
te noho haumaru, te oranga hinengaro, te 
whai mahi, ngā utu o ia rā, me te whai wāhi 
ki ngā wāhi manaaki taiohi.

1. 	Tuakiri ahurea me  
te whakahīhī hapori

E whakahīhī ana ngā taiohi o Ōtaki ki te 
kaha o te tuakiri Māori, te reo Māori, ngā 
mahi toi, te auahatanga, me ngā hono tata 
ki te hapori. Mā ēnei āhuatanga e tau ai 
ngā taiohi.

2. 	Wāhi, mahi, me ngā te  
anga taiohi 

He mea hira ki ngā taiohi te moana, ngā 
awa, ngā papa tākaro, ngā wāhi hākinakina, 
ngā whare pukapuka, ngā wharekai, me 
ētahi atu wāhi e hono ai rātou. E hiahia ana 
rātou kia nui ake ngā wāhi haumaru, māmā 
te utu mō ngā taiohi, kaupapa, puoro, me 
ngā mahi auaha, he wāhi hoki mō muri mai 
i te kura me ngā mutunga wiki.

“Kia ngāwari ake mō te taiohi ki te 
tūtaki tangata kē, ki te mahi hoki i 

ngā mahi hou.”

 

3. Hāereere haere me  
te ao matihiko

He taupā nui te hāereere ki ngā taiohi, 
ina koa te haere ki te kura, te mahi, ngā 
ratonga, me ngā kaupapa o waho o 
Ōtaki. E hiahia ana ngā taiohi kia pai ake 
te hāereere tūmatanui, kia poto ngā wā 
hāereere, ā, kia whai Wi-Whi utukore kia 
pai ake ai te whai wāhi me ngā kōwhiringa.

Ngā kaupapa matua

E ono nga kaupapa matua i hua mai, puta noa i te rohe, tae noa hoki ki ngā 
taiohi o Ōtaki.

pai ake ai te whai wāhi me ngā kōwhiringa.4. Haumaru, whai wāhi,  
me te hauora

He haumaru ake te noho o ngā tini taiohi i 
te rā i tērā o te pō. E hiahia rātou ki tētahi 
wāhi āhuru e whai wāhi ai, e tautokona  ai, 
e kauanuanutia ai hoki rātou. Ko te oranga 
hinengaro, ko te aroaroā, ko te ahotea, me 
te noho wehe hoki he take nui ki a rātou.

5. Ngā utu o ia rā me  
te manaaki a te hapori

Ko te utu o ia rā, ko te kore kai hoki ka pā 
kino ki ētahi taiohi me ngā whānau. Ka kōrero 
mai ngā taiohi mō te manaakitanga me te 
tautoko ā-hapori, ina koa ko ngā kaupapa kai 
utukore me ngā hononga kaha o te hapori.

“e ngana nei ngā tāngata katoa kia 
pai te hapori.”

6. Te whai mātauranga, whai 
mahi, me ngā ara ki tua

Ko te nuinga o ngā kaiurupare kei te kura, 
kei te whare wānanga rānei, engari he 
tini ngā taiohi e hiahia ana i tētahi ara e 
pai ai te whai mahi, te whakangungu, te 
mahi ako, te wheako mahi. Ko ngā taiohi 
pakeke e hiahia ana hoki i ngā mātauranga 
ahumoni, he wāhi akoako, kia āwhinatia 
rātou ki te whai ara ki anamata.

Ngā taiohi, 18-24 te pakeke
Ko ngā taiohi tū pakeke nei, ka mea, mā te whānau me te hapori e tau ai te noho. Heoi, 
ko ētahi ka rongo i te aroaroā, ā, kāore e nui te whai wāhi ki ngā kōwhiringa pēnei me 
ngā rangatahi kei ngā taone nui. Ko te hāereere, te whai mahi, ngā utu whare, te oranga 
hinengaro, me te whakamahere mō te anamata ngā take matua. 

Ngā manako o ngā taiohi
I kōrero mai ngā taiohi i ngā panonitanga 
e āwhinatia ai rātou kia hono atu, kia 
tautokona, e puāwai ai rātou i Ōtaki.

•	 Kia nui ake ngā wāhi manaaki taiohi, 
kaupapa, mahi auaha, me ngā wāhi e 
hono ai rātou.

•	 Kia pai ake ngā ara hāereere, he Wi-Whi 
utukore, ā, kia kaha ngā hononga puta 
noa i Kāpiti tae noa ki Pōneke.

•	 He wāhi haumaru i ngā pō, ā, he 
kaupapa e tāmia ai te kaikiri, te 
whakaweti, me te whakaparahako.

•	 Kia nui ake te tautoko i te oranga ina 
koa ko te whai wāhi ki ngā mahi tautoko 
he iti nei te utu.

•	 He mahi ako, he ara whai mahi, he 
mātauranga ahumoni.

•	 He wāhi, he mahi e tautoko ana i 
te tuakiri Māori, te reo Māori, te 
auahatanga, me te ahurea.

•	 Kia nui ake te tautoko ā-hapori i te whai 
wāhi ki ngā kai, ngā tāmitanga o ngā utu e 
ora ai te tangata, me te ora o te whānau.

E whakahīhī ana ngā taiohi o Ōtaki ki tō rātou hapori, ā, e hiahia ana rātou ki te 
āwhina ki te tārai i te ara ki tua. E hiahia ana rātou kia whakarongo te Kaunihera 
me te hapori whānui ki te reo o te taiohi, te mahi tahi me rātou, te whakarato 
moni mō ngā mahi tautoko i te haumaru, te whai wāhi, te utu pai, me te ahurea.

Me ruruku ngā mahi, mai i te hauora, ki te hāereere, ki ngā wāhi taiohi, ki te whai 
mahi, ki te ahurea, ki te whai wāhi, me te manaaki hapori. Mā tēnei e rongo ai te 
taiohi i te hono, i te tautoko, e puāwai rātou i Ōtaki, puta noa i te rohe o Kāpiti.

Te tāpae kōrero

